
 1 

 

 

 

 

 

Պ Ա Յ Մ Ա Ն Ա Գ Ի Ր NՀՀ ԱՆ ՄԱԾՁԲ-2021/12-6 

 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ  

ԵՎ 

 

«ԱՐՄԱՎԻՐԻ ՄԱՐԶԱՅԻՆ ԱՐՅԱՆ ՓՈԽՆԵՐԱՐԿՄԱՆ ԿԱՅԱՆ» ՓԲԸ 

ՄԻՋԵՎ 

 

 

 

 

 

 

 

 

 

  



 2 

Հայաստանի Հանրապետության առողջապահության նախարարությունը (այսուհետ` 

Պատվիրատու), մի կողմից` ի դեմս առողջապահության նախարության գլխավոր 

քարտուղարի պարտականությունները կատարող Վարդուհի Գրիգորյանի, որը գործում է 

առողջապահության նախարարության կանոնադրության հիման վրա և «Արմավիրի 

մարզային արյան փոխներարկման կայան» ՓԲԸ (այսուհետ` Կատարող), (լիցենզիա  

N-Կ-XX-000361տրված 05.11.2003թ.)` ի դեմս տնօրեն Էդուարդ Դարբինյանի, որը գործում է 

«Արմավիրի մարզային արյան փոխներարկման կայան» ՓԲԸ-ի կանոնադրության հիման 

վրա (միայն իրավաբանական անձանց դեպքում), կնքեցին սույն պայմանագիրը հետևյալի 

մասին. 

 

 

I. ՊԱՅՄԱՆԱԳՐԻ ԱՌԱՐԿԱՆ 

 

1.1. Պատվիրատուն հանձնարարում, իսկ Կատարողը պարտավորվում է մատուցել 

հավելված 1-ով սահմանված ծառայությունները` հավելված 2-ով սահմանված 

պայմանագրային գումարի շրջանակներում:   
 

 

II. ԿՈՂՄԵՐԻ ԻՐԱՎՈՒՆՔՆԵՐԸ ԵՎ ՊԱՐՏԱՎՈՐՈՒԹՅՈՒՆՆԵՐԸ 

 

2.1. Կատարողն իրավունք ունի. 

2.1.1. սույն պայմանագրով սահմանված կարգով ստանալ փոխհատուցում սույն 

պայմանագրի պայմաններին համապատասխան ծավալով և որակով մատուցված 

ծառայությունների  համար, 

2.1.2. անհրաժեշտության դեպքում հիմնավորել Պատվիրատուին ներկայացված 

ծառայությունների վերաբերյալ հաշվետվությունների արժանահավատությունը՝ լրացուցիչ 

փաստաթղթեր ներկայացնելու միջոցով, 

2.1.3. օգտվել ոլորտը կարգավորող իրավական ակտերով սահմանված այլ իրավունքներից: 

 

 

 

2.2. Կատարողը պարտավոր է. 

2.2.1. Ծառայությունները մառուցել ոլորտը կարգավորող օրենքներին, որոշումներին և 

առողջապահության նախարարի (այսուհետ` Նախարար) անհատական և նորմատիվ 

հրամաններին համապատասխան, 

2.2.2. յուրաքանչյուր ամսվա համար մինչև այդ ամսվան հաջորդող ամսվա 2-րդ 

աշխատանքային օրվա աշխատանքային ժամի ավարտը (դեկտեմբեր ամսվա համար մինչև 

դեկտեմբերի 15-ին հաջորդող 2-րդ աշխատանքային օրվա աշխատանքային ժամի 

ավարտը) ամփոփել և ներկայացնել ծառայությունների շրջանակներում կատարված 

աշխատանքների վերաբերյալ հաշվետվություններ պայմանագրային գումարի ամսական 

համամասնությունների ծավալներին համապատասխան՝ սույն պայմանագրի 5-րդ 

հավելվածով սահմանված չափաքանակների շրջանակներում, հավելված 2-ով նշված 

ծրագրերին համապատասխան առանձին ընդունման-հանձնման արձանագրություններ և 

հաշվարկային փաստաթղթեր, ինչպես նաև իր կողմից իրականացվող գործունեության 

վերաբերյալ Նախարարի կողմից և այլ իրավական ակտերով սահմանված 

հաշվետվություններ, ձևեր և տեղեկանքներ,  

2.2.3. ապահովել սույն պայմանագրի հավելված 3-ով սահմանված  «Ծառայությունների 

մատուցման պայմաններ»- ը,  

2.2.4. սահմանել աշխատողների աշխատավարձը, այդ թվում՝ ըստ բուժաշխատողների 

տարբեր կատեգորիաների աշխատավարձի նվազագույն ամսական չափերը, Նախարարի 

հրամաններով հաստատված՝ աշխատողների աշխատանքի վարձատրության հաշվարկման 

և վճարման չափորոշիչներին համապատասխան,  

2.2.5. ապահովել ներկայացված հաշվետվությունների տվյալների իսկությունը և 

արժանահավատությունը, որի համար ՀՀ օրենսդրությամբ սահմանված կարգով ինքն է 

կրում պատասխանատվություն,   

2.2.6. պայմանագրի գործողության ընթացքում լուծարման կամ սնանկացման գործընթաց 

սկսելու դեպքում դրա մասին գրավոր տեղեկացնել Պատվիրատուին, 

2.2.7. Պատվիրատուի կողմից դիտարկում, մշտադիտարկում, ուսումնասիրություն, 

փորձագիտական գնահատում իրականացնելու ամբողջ ընթացքում ապահովել 

Պատվիրատուին անհրաժեշտ բոլոր փաստաթղթերի և այլ տեղեկատվության 

ներկայացումը, ապահովել համապատասխան մասնագետների համար աշխատանքային 

պայմաններ, օժանդակել աշխատանքները ժամանակին և լիարժեք կատարելու հարցում,  

2.2.8. ապահովել սույն պայմանագրի գաղտնի հավելված 4-ով սահմանված դրույթների 

կատարումը, ինչպես նաև այդ դրույթների կատարման հիմքով իրեն հայտնի դարձած, 

օրենքով պաշտպանվող կամ այլ տեղեկությունների գաղտնիությունը, 

 

2.3. Պատվիրատուն իրավունք ունի. 

2.3.1. սույն պայմանագրի համաձայն իրականացնել դիտարկումներ, մշտադիտարկումներ, 

ուսումնասիրություններ, փորձագիտական գնահատում Կատարողի կողմից 

Ծառայությունների մատուցման ընթացքի, Նախարարի կողմից հաստատված 

չափորոշիչներով և Պայմանագրով սահմանված ծավալների, որակի, Կատարողի 

գործունեությունը բնութագրող տեղեկատվության արժանահավատության և ստացված 

ֆինանսական միջոցների արդյունավետ ու նպատակային օգտագործման ճշտության և 

իրավական ակտերով սահմանված պահանջների կատարման և պահպանման վերաբերյալ, 

սահմանել հայտնաբերված թերությունները սեփական միջոցներով վերացնելու ողջամիտ 

ժամկետ, 

2.3.2. Կատարողի կողմից սույն պայմանագրով սահմանված միևնույն դրույթը 

պայմանագրի գործողության ժամկետում կրկնակի խախտելու դեպքում` 

2.3.3. կիրառել սույն պայմանագրով նախատեսված տույժեր, տուգանքներ և ՀՀ 

օրենսդրությամբ նախատեսված պատասխանատվության այլ միջոցներ,  

2.3.4. միակողմանի լուծել պայմանագիրը` հաշվի առնելով ՀՀ քաղաքացիական օրենսգրքի 

780-րդ հոդվածը,     

2.3.5. այն դեպքում, երբ օրենքով նախատեսված կարգով օրենքի պահանջների կատարման 

նկատմամբ հսկողության կամ վերահսկողության կամ բողոքների քննության արդյունքում 

արձանագրվում է, որ գնման գործընթացում, մինչև պայմանագրի կնքումը, պայմանագրի 

կողմը ներկայացրել է կեղծ փաստաթղթեր (տեղեկություններ և տվյալներ), կամ վերջինիս 

ընտրված մասնակից ճանաչելու մասին որոշումը չի համապատասխանում Հայաստանի 

Հանրապետության օրենսդրությանը, ապա այդ հիմքերն ի հայտ գալուց հետո 

պատվիրատուն միակողմանիորեն լուծում է պայմանագիրը, եթե արձանագրված 

խախտումները մինչև պայմանագրի կնքումը հայտնի լինելու դեպքում գնումների մասին 

Հայաստանի Հանրապետության օրենսդրության համաձայն հիմք կհանդիսանային 

պայմանագիրը չկնքելու համար: Ընդ որում, պատվիրատուն չի կրում պայմանագրի 

միակողմանի լուծման հետևանքով պայմանագրի կողմի համար առաջացող վնասների կամ 

բաց թողնված օգուտի ռիսկը, իսկ վերջինս պարտավոր է Հայաստանի Հանրապետության 

օրենքով սահմանված կարգով փոխհատուցել իր մեղքով պատվիրատուի կրած վնասներն 

այն ծավալով, որի մասով պայմանագիրը լուծվել է: Սույն կետով նախատեսված հիմքերն ի 

հայտ գալու դեպքում հսկողություն և (կամ) վերահսկողություն իրականացնող 

մարմինները, իսկ մյուս դեպքերում պատվիրատուն այդ մասին ծանուցում են իրավապահ 

մարմիններին՝ վերջիններիս և պայմանագիր կնքած մասնակցին ներկայացնելով հիմքերը. 

2.3.6. միակողմանի լուծել սույն պայմանագիրը, եթե Կատարողը էականորեն խախտել է 

սույն պայմանագրի դրույթները։ Կատարողի կողմից պայմանագիրը խախտելն էական է 

համարվում, եթե` 

2.3.7. մատուցված ծառայությունները չեն համապատասխանում սույն պայմանագրով 

սահմանված պահանջներին, 

2.3.8 սահմանված ժամկետներում չի իրականացնում  պայմանագրով նախատեսված 

տույժերի և տուգանքների վճարումները 

 

2.4. Պատվիրատուն պարտավոր է. 

2.4.1. իրավական ակտերով սահմանված ժամկետներում ընդունել և ամփոփել Կատարողի 

կողմից իրականացված Ծառայություններ վերաբերյալ ներկայացված հաշվետվությունները 

և ներկայացնել վճարման, 

2.4.2. սահմանված կարգով ապահովել ֆինանսավորման համար անհրաժեշտ 

փաստաթղթերի մուտքագրումը և այլ անհրաժեշտ գործողությունների կատարումը՝ մինչև 

հաշվետու ամսվան հաջորդող ամսվա 15-ը, իսկ դեկտեմբեր ամսվա առաջին կեսի համար` 

մինչև տվյալ տարվա դեկտեմբերի 25-ը` Կատարողի կողմից սույն պայմանագրի 2.2.2. 

կետով սահմանված ժամկետների պահպանման պայմանով, 

2.4.3. վճարումներ իրականացնելիս` պայմանագրով նախատեսված հիմքերի առկայության 

դեպքում ապահովել Կատարողի նկատմամբ տույժերի և տուգանքների հաշվարկումը և 

հաշվանցումը,  

2.4.3.1. Մատուցված ծառայությունն ընդունվում է Պատվիրատուի և Կատարողի միջև 

հանձնման-ընդունման արձանագրության ստորագրմամբ: Ծառայությունը Պատվիրատուին 

հանձնելու փաստը ֆիքսվում է Պատվիրատուի և Կատարողի միջև երկկողմ հաստատված 

փաստաթղթով՝ նշելով փաստաթղթի կազմման ամսաթիվը (էլեկտրոնային հասցեով 

հանձնելու դեպքում հիմք է ընդունվում էլեկտրոնային նամակի ուղարկման ամսաթիվը, ընդ 

որում՝ պարտադիր է նամակը ստացված լինելու մասին էլեկտրոնային հավաստման 

առկայությունը),:  

2.4.3.2 Հանձնման-ընդունման արձանագրությունն ստորագրվում է, եթե մատուցված 

ծառայությունը համապատասխանում է պայմանագրի պայմաններինֈ Հակառակ դեպքում 

պայմանագրի կամ դրա մի մասի կատարման արդյունքները չեն ընդունվում, հանձնման-

ընդունման արձանագրությունը չի ստորագրվում և Պատվիրատուն` 

ա) հարցի կարգավորման համար ձեռնարկում է նման իրավիճակի համար պայմանագրով 

նախատեսված միջոցները. 

 բ) Կատարողի նկատմամբ կիրառում է պայմանագրով նախատեսված 

պատասխանատվության միջոցներֈ 

2.4.3.3 Պատվիրատուն հանձնման-ընդունման արձանագրությունը ստանալու օրվան 

հաջորդող աշխատանքային օրվանից հաշված 10 աշխատանքային օրվա ընթացքում 

Կատարողին է ներկայացնում իր կողմից ստորագրված հանձնման-ընդունման 

արձանագրության մեկ օրինակը կամ ծառայությունը չընդունելու պատճառաբանված 

մերժումըֈ 

2.4.3.4 Եթե պայմանագրի 2.4.4.3 կետով սահմանված ժամկետում Պատվիրատուն չի 

ընդունում մատուցված ծառայությունը կամ չի մերժում դրա ընդունումը, ապա մատուցված 

ծառայությունը համարվում է ընդունված և պայմանագրի 2.4.4.3 կետով սահմանված 

վերջնաժամկետին հաջորդող աշխատանքային օրը Պատվիրատուն  Կատարողին է 

տրամադրում իր կողմից հաստատված հանձնման-ընդունման արձանագրությունը:  

2.4.3.5.պայմանագիր կնքած անձի կողմից ստանձնված պարտավորությունները 

չկատարելու կամ ոչ պատշաճ կատարելու հիմքով պայմանագիրն ամբողջությամբ կամ 

մասնակի միակողմանի լուծելու մասին ծանուցումը պատվիրատուն հրապարակում է 

տեղեկագրում` նշելով հրապարակման ամսաթիվը: Պայմանագիր կնքած անձը համարվում 

է պայմանագիրը միակողմանի լուծելու մասին պատշաճ ծանուցված` ծանուցումը 

տեղեկագրում հրապարակվելուն հաջորդող օրվանից: Պայմանագիրն ամբողջությամբ կամ 

մասնակի միակողմանի լուծելու մասին ծանուցումը տեղեկագրում հրապարակվելու օրը 

ուղարկվում է նաև պայմանագիր կնքած անձի էլեկտրոնային փոստին. 

2.4.3.6.կատարել ոլորտը կարգավորող իրավական ակտերով սահմանված այլ 

պարտականություններ: 

 

III. ՎԵՐԱՀՍԿՈՒՄ  

 

3.1. Կատարողի կողմից սույն պայմանագրի շրջանակներում մատուցված կամ մատուցվող 

ծառայությունների որակի և ծավալի համապատասխանության գնահատումը սույն 

պայմանագրի պահանջներին իրականացվում է. 

 

IV. ԿՈՂՄԵՐԻ ՊԱՏԱՍԽԱՆԱՏՎՈՒԹՅՈՒՆԸ 

 

4.1 Սույն պայմանագրով Կատարողի ստանձնած պարտավորությունների չկատարման 

կամ ոչ պատշաճ կատարման համար պայմանագրով սահմանվում են տույժեր և 

տուգանքներ: Տուգանքի չափը չի կարող պակաս լինել պայմանագրի գնի 0,5 տոկոսից, իսկ 

տույժերի չափը` 0,05 տոկոսից: Ընդ որում, Ընդ որում տուգանքը հաշվարկվում է նաև 

ծառայությունը սույն պայմանագրով սահմանված ժամկետում մատուցելու, սակայն 

պատվիրատուի կողմից այդ չընդունվելու դեպքում, իսկ տույժը հաշվարկվում է 

օրացուցային օրերով` պայմանագրի չկատարված մասի գնի նկատմամբ: Եթե 

պայմանագիրը ներառում է մեկից ավել չափաբաժին, ապա տուգանքը հաշվարկվում է 

պայմանագրով այդ չափաբաժնի համար սահմանված ընդհանուր գնի նկատմամբ: 

4.3. սույն պայմանագրով հաշվետվությունների ներկայացման ժամկետները խախտելու 

դեպքում Կատարողից ուշացման յուրաքանչյուր օրվա համար գանձվում է տույժ` 

հաշվետու ժամանակահատվածում ներկայացման ենթակա կատարողականի արժեքի 

0,05%-ի չափով, 

4.4. Պատվիրատուի կողմից սույն պայմանագրի 2.4.2. կետով նախատեսված ժամկետի 

խախտման համար Պատվիրատուի նկատմամբ յուրաքանչյուր ուշացված օրվա համար 

հաշվարկվում է տույժ` վճարման ենթակա, սակայն չվճարված գումարի 0,05%-ի չափով, 

4.5. Կատարողը սահմանված կարգով և չափերով պատասխանատվություն է կրում նաև 

սույն պայմանագրի 3-րդ հավելվածում` «Ծառայությունների մատուցման պայմաններ»- 

ում նշված պարտավորությունների չկատարման համար,  

4.6. սույն պայմանագրի շրջանակներում մշտադիտարկումների, դիտարկումների, 

ուսումնասիրությունների, դեպքերի անհատական վարման միջոցով հայտնաբերված այն 

խախտումների գումարը, որոնք կատարվել են սույն պայմանագրի գործողության 

ժամանակահատվածում, Պատվիրատուն պակասեցնում է Կատարողի ընթացիկ տարվա 

փաստացի աշխատանքների ծավալից, իսկ սույն պայմանագրի գործողության 

ժամանակահատվածից դուրս հայտնաբերված խախտումների արձանագրված գումարը 

փոխանցվում է ՀՀ պետական բյուջեի համապատասխան հաշիվներին, 

4.7. Պատվիրատուի կողմից հայտնաբերված խախտումների ճշտումը չի ազատում 

Կատարողին իր պարտավորությունները ոչ պատշաճ կատարելու համար ՀՀ 

օրենսդրությամբ և սույն պայմանագրով նախատեված պատասխանատվությունից, 

4.8. տուգանքի և տույժի վճարումը Պատվիրատուին և Կատարողին չի ազատում իրենց 

պայմանագրային պարտավորությունները ամբողջությամբ կատարելու կամ 

խախտումները վերացնելու պարտականությունից, 

4.9. սույն պայմանագրի շրջանակում նախատեսված տուգանքները և տույժերը 

հաշվարկվում և վճարվում են ՀՀ օրենսդրությամբ սահմանված կարգով: 

4.10. սույն պայմանագրով չնախատեսված դեպքերում Պատվիրատուին և Կատարողին 

իրենց պարտավորությունները չկատարելու կամ ոչ պատշաճ կատարելու համար 

պատասխանատվության են ենթարկվում ՀՀ օրենսդրությամբ սահմանված կարգով: 

 

V. ԱՆՀԱՂԹԱՀԱՐԵԼԻ ՈՒԺԻ ԱԶԴԵՑՈՒԹՅՈՒՆԸ (ՖՈՐՍ-ՄԱԺՈՐ) 

 

5.1. Սույն պայմանագրով պարտավորություններն ամբողջությամբ կամ մասնակիորեն 

չկատարելու համար Կողմերն ազատվում են պատասխանատվությունից, եթե եղել է 

անհաղթահարելի ուժի ազդեցություն, որը ծագել է սույն պայմանագիրը կնքելուց հետո, և 

որը կողմերը չէին կարող կանխատեսել կամ կանխարգելել: Այդպիսի իրավիճակներն են 

երկրաշարժը, ջրհեղեղը, պատերազմը, ռազմական և արտակարգ դրություն հայտարարելը, 

քաղաքական հուզումները, գործադուլները, հաղորդակցության միջոցների աշխատանքի 

դադարեցումը, պետական մարմինների ակտերը, որոնք անհնարին են դարձնում սույն 

պայմանագրով պարտավորությունների կատարումը: Եթե արտակարգ ուժի ազդեցությունը 

շարունակվում է 3 (երեք) ամսից ավելի, ապա Կողմերից յուրաքանչյուրն իրավունք ունի 

լուծել պայմանագիրը` այդ մասին նախապես տեղյակ պահելով մյուս կողմին: 

 

VI. ՊԱՅՄԱՆԱԳՐԻ ԼՈՒԾՈՒՄԸ 

 

6.1. Սույն պայմանագիրը կարող է լուծվել, եթե կողմերը կամ լուծարվել, կամ 

վերակազմակերպվել, կամ սնանկ են ճանաչվել` հատուցելով կողմերի կատարած 

ծախսերը, 

6.2.  սույն պայմանագիրը կարող է լուծվել 2.3.6, 2.3.7 և 5.1 կետերով նախատեսված 

դեպքերում,  

6.3. սույն պայմանագիրը կարող է միակողմանի լուծվել` 7.2 կետում նշված համաձայնագրի 

կնքումից Կատարողի հրաժարման դեպքում, 

6.4. ՀՀ օրենսդրությամբ կամ սույն պայմանագրով նախատեսված այլ դեպքերում: 

 

VII. ԵԶՐԱՓԱԿԻՉ ԴՐՈՒՅԹՆԵՐ 

 

7.1. Սույն պայմանագիրն ուժի մեջ է մտնում ստորագրման պահից և գործում է մինչև 

31.12.2021 թվականը: Պայմանագրի պայմանները կիրառվում են 2020 թ. դեկտեմբերի 15-

ից մինչև պայմանագիր կնքելը, բայց ոչ ուշ, քան 2021թ. հունվարի 31-ը  կողմերի միջև 

ծագած հարաբերությունների նկատմամբ՝ բացառությամբ Պայմանագրի 2.3.6. կետի: Ընդ 

որում՝ մինչև Պայմանագիր կնքվելը Կատարողի կողմից մատուցված ծառայության դիմաց 

վճարումը իրականացվում է Պայմանագիրը սույն կետի համաձայն ՀՀ ֆինանսների 

նախարարության կողմից հաշվառված լինելու դեպքում, 

7.2. Պայմանագրում փոփոխություններ և լրացումներ) կարող են կատարվել 

համաձայնագիր կնքելու միջոցով, որը կհանդիսանա սույն պայմանագրի անբաժանելի 

մասը, 

7.3. կողմերի միջև վեճերը լուծվում են Կողմերի բանակցությունների միջոցով, իսկ 

համաձայնության չգալու դեպքում` ՀՀ օրենսդրությամբ սահմանված կարգով, 

7.5. սույն պայմանագրում, իսկ եթե պայմանագրի գինը գործոնային է, ապա նաև այդ 

պայմանագրին կից հաջորդող յուրաքանչյուր տարիներին կնքված համաձայնագրում, 

արգելվում է կատարել այնպիսի փոփոխություններ, որոնք հանգեցնում են գնվող 

ծառայությունների ծավալների կամ, ձեռք բերվող գնման առարկաների միավորի գնի կամ 

պայմանագրի գնի արհեստական փոփոխման,  

7.6. Պայմանագրի կողմերից անկախ գործոնների ազդեցությամբ Պայմանագրի փոփոխման 

դեպքերը սահմանում է Հայաստանի Հանրապետության կառավարությունը, 

7.7. Պայմանագիրը չի կարող փոփոխվել կողմերի պարտավորությունների մասնակի 

չկատարման հետևանքով կամ ամբողջությամբ լուծվել կողմերի փոխադարձ 

համաձայնությամբ՝ բացառությամբ Հայաստանի Հանրապետության օրենսդրությամբ 

սահմանված կարգով տվյալ գնումը կատարելու համար անհրաժեշտ ֆինանսական 

հատկացումների նվազեցման դեպքերի: Ընդ որում, պայմանագրի կողմերի 

պարտավորությունների մասնակի չկատարման կամ ամբողջությամբ լուծման կողմերի 

փոխադարձ համաձայնությունն անհրաժեշտ է ձեռք բերել նախքան Հայաստանի 

Հանրապետության օրենսդրությամբ սահմանված կարգով տվյալ գնումը կատարելու 

համար անհրաժեշտ ֆինանսական հատկացումների նվազեցումը: Ընդ որում, արգելվում է 

միևնույն բյուջետային տարվա ընթացքում նույն ապրանքի, աշխատանքի կամ 

ծառայության ձեռքբերման նպատակով նախատեսել ֆինանսական միջոցներ, 

7.8. սույն պայմանագրից ծագած Կողմի վճարային պարտավորությունը չի կարող դադարել 

այլ պայմանագրից ծագած` հակընդեմ պարտավորության հաշվանցով, առանց Կողմերի 

գրավոր և կնիքով հաստատված համաձայնության: Սույն պայմանագրից ծագած պահանջի 

իրավունքը չի կարող փոխանցվել այլ անձի առանց պարտապան Կողմի (ֆինանսների 

նախարարության) գրավոր համաձայնության,  

7.8.1 Հայաստանի Հանրապետության պետական բյուջեի միջոցների հաշվին 

պարտավորություններ առաջացնող գնումների դեպքում պայմանագրով նախատեսված 

կողմերի իրավունքների և պարտականությունների կատարման պայման է այդ գործարքի` 

լիազորված մարմնի կողմից հաշվառված լինելու հանգամանքը: 

7.9. Սույն պայմանագիրը և նրան կից հավելվածները կազմված են հավասար 

իրավաբանական ուժ ունեցող երկու օրինակից, որոնցից մեկը գտնվում է Պատվիրատուի, 

մյուսը` Կատարողի մոտ` բացառությամբ գաղտնի հավելված 4-ի: 

VIIII. ԿՈՂՄԵՐԻ ՀԱՍՑԵՆԵՐԸ, ԲԱՆԿԱՅԻՆ ՎԱՎԵՐԱՊԱՅՄԱՆՆԵՐԸ ԵՎ 

ՍՏՈՐԱԳՐՈՒԹՅՈՒՆՆԵՐԸ 

 

Պատվիրատու` առողջապահության 

նախարարություն 

Կատարող` «Արմավիրի մարզային արյան 

փոխներարկման կայան» ՓԲԸ 

Հասցե` Երևան, Կառավարական տուն 3 Հասցե` ք.Արմավիր, Հերացի 8-1 

Սպասարկող բանկ` ՀՀ ՖՆ աշխատակազմի 

գործառնական վարչություն 

Սպասարկող բանկ` «ՎՏԲ Հայաստանբանկ» 

ՓԲԸ 

Բանկային հաշիվ` 900011105088 Բանկային հաշիվ` 16009800018700 

ՀՎՀՀ 02507171 ՀՎՀՀ 04408298 

Առողջապահության նախարարության 

գլխավոր քարտուղարի 

պարտականությունները կատարող ` 

Վարդուհի Գրիգորյան 

 

«Արմավիրի մարզային արյան 

փոխներարկման կայան» ՓԲԸ-ի տնօրեն` 

Էդուարդ Դարբինյան 

----------------------------- 

(ստորագրություն) 

------------------------- 

 (ստորագրություն) 

 

  

Հեռ. 060-808003 

E-mail: info@moh.am  

 

Հեռ. 0237-20672 

E-mail: apk-armavir@mail.ru 

ՑԱՆԿ  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ  
ԵՎ  

Արմավիրի մարզ, «Արմավիրի մարզային արյան փոխներարկման կայան» ՓԲԸ 

ԾԱՌԱՅՈՒԹՅՈՒՆՆԵՐԻ ԵՎ ԳՆԵՐԻ 

(տարածաշրջանի և բժշկական կազմակերպության անվանում) 

 

Բժշկական օգնության և սպասարկման տեսակը և 

ծառայությունը 

Չափման միավորը Միավորի գինը 

(դրամ) 

Դոնորական արյան վարակային անվտանգության 

ապահովում, այդ թվում` 

1. հեպատիտ B/HBsAg/ 

2. HBcor գումարային հակամարմիններ 

3. հեպատիտ C /HCV-ի հակամարմիններ/ 

4. ՁԻԱՀ /ՄԻԱՎ-1, ՄԻԱՎ-2 հակածին, հակամարմին/ 

5-6. սիֆիլիս /TPHA և RPR/ 

7. բրուցելյոզ   

հետազոտություն 

 

 

 

 

13,200 

 

Դոնորական արյան և դրա բաղադրամասերի պաշարում, 

պահպանում  արյան բաղադրամաս 10,000 

Կադրային դոնորի փոխհատուցում  արյունատվություն 

 
15,000 

Արյան կայանի պահպանում 
ամիս 544,000 

 Վարդուհի Գրիգորյան                                                                           Էդուարդ Դարբինյան 

  

 

 

 

 

 

 

 

 

 

 

 

 

 

 

 

 
 
 
 
 
 

Հղիների, բժշկական ցուցում ունեցող և ռիսկի խմբերում 

ընդգրկված անձանց ՄԻԱՎ-ի  հետազոտություն հետազոտություն 300 

Դոնորական արյան ՊՇՌ հետազոտություն 
հետազոտություն 8,000 

     

     

   

Պատվիրատու 
   

Կատարող  

ԱՆ գլխավոր քարտուղարի  

պարտականությունները կատարող ` 

 Տնօրեն` 

Պայմանագրի 

 

Հավելված 2 

ՀՀ ԱՆ ՄԱԾՁԲ-2021/12-6 

    

             2021 թվականի առողջապահության   նախարարության և 

    «Արմավիրի մարզային արյան փոխներարկման կայան» ՓԲԸ ծրագրեր և 

պայմանագրային գումարներ 
 

  (Հազար ՀՀ դրամ) 

Ծրագիր Միջոցառում Բժշկական օգնության և սպասարկման ծրագրի անվանում 
Չափման 

միավոր 
Քանակ 

2021 թվականի 

պայմանագրային 

գումար 

    
 Ընդամենը, այդ թվում՝ X X   

1003   Հանրային առողջապահության պահպանում, այդ թվում X X 
 

  11003 Արյան հավաքագրման ծառայություններ դրամ 1 14,600.8 

            

 Պատվիրատու                                      Կատարող  

 

ՀՀ ԱՆ գլխավոր քարտուղարի                                 Տնօրեն`                     

 

պարտականությունները կատարող`   

                                    

                         Վարդուհի  Գրիգորյան   

Էդուարդ 

Դարբինյան 

Հավելված 3 

ՀՀ ԱՆ ՄԱԾՁԲ-2020/12-3  

Պայմանագրի 

 

 

 

 

Գաղտնի 

 

 

 

 

 

 

 

 

 

 

 

 

 

 

 

 

 

 

 

 

 

 

Պատվիրատու     Կատարող  

 

ՀՀ ԱՆ գլխավոր քարտուղարի 

պարտականությունների կատարող 

  

Տնօրեն 

Հավելված 4 

ՀՀ ԱՆ ՄԱԾՁԲ-2021/12-6  

Պայմանագրի 

 

 

ՊԱՅՄԱՆԱԳՐԱՅԻՆ ԳՈՒՄԱՐԻ ԿԱՏԱՐՄԱՆ ԱՄՍԱԿԱՆ ՀԱՄԱՄԱՍՆՈՒԹՅՈՒՆՆԵՐ 
Հազ. դրամ 

 

N 

 

Ծրագրի 

անվանումը 

2021թ պայմանագրային գումարի կատարման ամսական համամասնություններ ըստ 

ամսիների՝ ընդ որում  

N 

 

Ծրագրի 

անվանումը 

2021թ նախատեսվում է ֆինանսավորել ըստ ամսիների՝ ընդ որում  

ծառայություններ 

ՎՃԱՐՄԱՆ ԺԱՄԱՆԱԿԱՑՈՒՅՑ  Կ.Տ. 

  Հազ. դրամ 

Հավելված 5 

ՀՀ ԱՆ ՄԱԾՁԲ-2021/12-6  

Պայմանագրի 

    

ՀԱՇՎԵՏՎՈՒԹՅՈՒՆ ՁԵՎ N    

պայմանագրով նախատեսված ծառայությունների կատարման վերաբերյալ 

  (ամսական) 

  

  

  

  

  Պայմանագրի համարը՝ ……………………………..       

  Պայմանագրի կնքման ամսաթիվը՝ ……………………………..       

  Բյուջետային ծրագրի անվանումը՝ …………………………….. 

 Բյուջետային ծրագրի անվանումը՝ Արյան հավաքագրման ծառայություններ 

  Կազմակերպության անվանումը՝ ……………………………..        

  Հաշվետու ժամանակահատվածը՝ /  /21  թ.-    /   /21  թ.        

            

  Ընդամենը         

Հ/Հ Միջոցառում Չափման միավոր Քանակ  
Միավոր գին                                

(ՀՀ դրամ) 

Ընդամենը գումար              

(ՀՀ դրամ) 

1 
 Հակառեզուս Rh(D) իմունոգլոբուլինի պատրաստում, պահպանում և 

բաշխում  
դեղաչափ       

2 

Դոնորական արյան վարակային անվտանգության ապահովում, այդ 

թվում` 

1. հեպատիտ B/HBsAg/ 

2. HBcor գումարային հակամարմիններ 

3. հեպատիտ C /HCV-ի հակամարմիններ/ 

4. ՁԻԱՀ /ՄԻԱՎ-1, ՄԻԱՎ-2 հակածին, հակամարմին/ 

5-6. սիֆիլիս /TPHA և RPR/ 

7. բրուցելյոզ  

հետազոտություն       

3 
Հղիների և բժշկական ցուցում ունեցող անձանց ՄԻԱՎ-ի 

հետազոտություն 
հետազոտություն       

4 Դոնորական արյան ՊՇՌ հետազոտություն հետազոտություն       

5 
Դոնորական արյան և դրա բաղադրամասերի պաշարման, 

պահպանման ծառայություններ 
արյան բաղադրամաս       

6 Կադրային դոնորի փոխհատուցում  արյունատվություն       

7 Արյան կայանի պահպանում, այդ թվում`  ամիս       

  աշխատավարձ ՀՀ դրամ X X   

  նյութածախս ՀՀ դրամ X X   

  կոմունալ ծախսեր ՀՀ դրամ X X   

  դոնորների սնունդ ՀՀ դրամ X X   

  այլ ծախսեր ՀՀ դրամ X X   

8 

Հավաքագրված արյան բաղադրամասերի ընդհանուր քանակից 

օգտագործման (ներարկման) համար պիտանի արյան 

բաղադրամասերի տոկոսը 

%   X X 

9 

Օգտագործման (ներարկման) համար պիտանի արյան 

բաղադրամասերի  ընդհանուր քանակի պահպանման ժամկետի 

սպառման հետևանքով թափոնված արյան բաղադրամասերի 

տոկոսը 

%   X X 

10 
Սահմանված կարգով իրականացվող արյան դոնորների լաբորատոր 

հետազոտությունների տևողությունը 
ժամ   X X 

11 
Հետազոտված արյան դոնորների ընդհանուր թվից 

արյունատվությունների տոկոսը 
%   X X 

                  

  Հաշվետվությունը հանձնեց՝                  
  

  Հաշվետվությունն 

ընդունեց՝ 

  

  

                                                                Տնօրեն` 

 

  ՀՀ առողջապահության 

նախարարության գլխավոր 

քարտուղար` 

 


		2021-01-26T12:10:59+0400


		2021-01-26T12:11:39+0400


		2021-01-26T12:12:06+0400


		2021-01-26T12:12:45+0400


		2021-01-26T12:13:18+0400


		2021-01-29T17:38:54+0400
	GRIGORYAN VARDANUSH 6802780100


		2021-01-29T17:39:22+0400
	GRIGORYAN VARDANUSH 6802780100


		2021-01-29T17:39:31+0400
	GRIGORYAN VARDANUSH 6802780100


		2021-01-29T17:39:43+0400
	GRIGORYAN VARDANUSH 6802780100




